IRRATI-ALBISTEA

Irrati-albistearen bidez irratilariak gertakariak kontatzen ditu. Errealitatetik zenbait jazoera

hautatzen ditu mikrofonoetatik esateko. Hautatze-prozesu horretan irratilariaren ideologia isla daiteke jada; hala ere, hautatzearen ondorengo kontaketan notiziak datu informatibo- en adierazte objektiboan oinarritu behar du. Teun Van Dijk-ek adierazi bezala (1990), albistea errealitatean agerturiko egintza eta aburuen kontaketa hutsa eta errealista da.

Hortaz, genero modura, albisteak erreferentera garamatza zuzenean.

Informazioaren oinarrizko genero honek ezaugarri bereziak ditu irratigintzan. Prentsa idatzian eta telebistan bezala, egiatasuna, berritasuna, gaurkotasuna eta interes orokorra ditu ezaugarri. Irratitik ematen den albistean, badaude kontuan hartu beharreko beste ezaUgarri batzuk, zehazki, ondorengo galdetzaileak: nor?, zer?, noiz?, non?, nola? eta zergatik?

 Albistearen egitura aldatu egiten da ondoko faktoreen eraginez (Muñoz eia

Gil, 1986, 65-66):

A. Denbora: berehalakotasuna da nagusi; azken orduan, azken unean gertatu dena garrantzitsuena. Oraintxe gertatu eta zuzenean ematen den garrantzi erdiko jazoera bat, nagusitu egiten zaio, orain zenbait ordu eman den garrantzi handiagoko gertaerari.

Gaurkotasunaren arabera, albiste batek bere luzera eta zabalera alda ditzake.

B. Lengoaia: esaldi laburrak eta ulergarriak. Irratigintzan orainaldia nahiago da inana baino. Era berean era aktiboa pasiboaren kaltetan, eta kontaketa azalpena areago. Berresateak zilegi dira. Albistea oso luzea baldin bada, lead-a laburtutal pika daiteke. Lead-a albiste baten hasiera edo sarreratxoa da, informazio baten daturik garrantzitsuenek osatzen dutena.

C. Ahotsa: albiste hutsak idazkuntza despersonalizatua eskatzen du. Dena den, irratian, hizlariaren ahotsak elementu pertsonal eta bereizgarri baten funtzioa betetzen du. Ahotsari esker, irakurketan enfasiak, etenaldiak eta errkmo-aldaketak egin ditzakegu. Ahotsaren barruan elementu paralinguistikoak ere aurki ditzakegu.

D. Soinu osagarriak:

— Audio-baliabideak: musika eta doinu-boladak (neutroak eta laburrak)   

— Protagonisten zein lekukoen deklarazioak.     

Hizkimizkiena albo batera utzita, orekaren problematika ere garrantzi handikoa da, bakanka topatzen bairitugu informazio-gaietan neutraltasuna ageri-agerian uzten duten berriak. Euskal Herrian, biolentzia-egoera konrutan hartuta, zailagoa omen da gertakizunak irrariz objektibotasunez kontatzea. Bertoko, Frantziako eta Espainiako irrarilari askori zere pentsa eman behar lieke.
Egiari zor zaion errespetua balerabilte hainbat irrarilarik berriak egiteko orduan, albiste-

gintza polito hobetuko litzateke.

 Flasha

Komunikabide guztietan ezagutzen den hitz hau ingelesecik dator, hizkuntza honetan oinaztargi edo distira esan gura duelarik. Flasha albiste baten aurrerapen laburtua da; jazoera batetik ezagutzen diren lehenbiziko xehetasimen adieraztea. Gero, datu berriak Jakin

ahala, behar den bezala, aipatuko da albistea. Datu horiek eskuratu arce, albistearen laburpena egin behar dugu, flasha alegia. Hori dela-eta, batzuetan zalantzak sortzen dira igortzeko unean. Irratilari zuhurra ahalegindu egiten da datu guzriak egiaztatzen, posiblea ez den kasuetan maiz bazter utziz.

Irrari-flasha, albistearen azpigeneroa da, zeinari esker, Jazoera baten berri berehala ematen baitugu. Muñoz-ek eta Gil-ek (1986, 66) aholkatzen diguten bezala, bistakoa denez, flashak zuzenean emititu behar dira, eta beharrezkoa balitz, zuzenean den irratsaioa eten egin behar genuke flasha emateko(hau albistearen garrantziaren araberakoa da). Cebrian-ek albistearen aldakitzat jotzen du.

